
വക്താവ് നെഡ് പ്രൈസ് അറിയിക്കുന്നത്:

യു.എസ്.-ഇന്ത്യ ബന്ധത്തിൻറെ ശക്തി വീണ്ടും ഊന്നിപ്പറയുന്നതിനും  ബർമ്മയിലെ സ്‌ഥിതിഗതികൾ ഉൾപ്പെടെ ഇരു രാജ്യങ്ങൾക്കും പൊതുതാൽപര്യമുള്ള വിഷയങ്ങള്‍ ചര്‍ച്ച ചെയ്യുന്നതിനുമായി സെക്രട്ടറി ഓഫ് സ്റ്റേറ്റ് ആന്‍റണി ജെ. ബ്ലിങ്കൻ ഇന്ത്യന്‍ വിദേശകാര്യ മന്ത്രി എസ്. ജയശങ്കറുമായി സംഭാഷണം നടത്തി. 

ബർമ്മയിലെ പട്ടാള അട്ടിമറിയില്‍ ആശങ്ക രേഖപ്പെടുത്തിയ ബ്ലിങ്കൻ ആ രാജ്യത്തെ നിയമവാഴ്ചയുടെയും  ജനാധിപത്യ പ്രക്രിയയുടെയും പ്രാധാന്യം എടുത്തു പറഞ്ഞു. ഇന്‍ഡോ-പസിഫിക് മേഖലയില്‍ യു.എസ്.-ഇന്ത്യ സഹകരണത്തിൻറെ മൂല്യമുൾപ്പെടെയുള്ള  പ്രാദേശിക വിഷയങ്ങളെക്കുറിച്ചും  ഇരു നേതാക്കളും സംസാരിച്ചു. 

ഇരു രാജ്യങ്ങളും പ്രാദേശിക സഹകരണം ക്വാഡ് സഖ്യകക്ഷി ബന്ധമുൾപ്പെടെയുള്ള മാർഗങ്ങളിലൂടെ വ്യാപിപ്പിക്കുന്നതിലേക്കും കോവിഡ്, കാലാവസ്ഥാവ്യതിയാനം എന്നീ വെല്ലുവിളികളെ നേരിടുന്നതിലേക്കും ഉറ്റുനോക്കുന്നു.


(unofficial translation)

